
Kampf dem Terror
am Horn von Afrika

Z Basel an mym Rhy

Z Basel an mym Rhy,

jo dert mecht i sy!

Waiht nit d Luft so mild und lau,
und der Himmel isch so blau

an mym liebe Rhy!

Uff dr Basler Pfalz alle Lyte gfallt s.

O, wie wachsle Barg und Tal,
Land und Wasser iberal
vor der Basler Pfalz!

Wien e freie Spatz

uff em Petersplatz

flieg i um, und s wird mer wohl
wie im Buebe-Kamisol,

uff em Petersplatz.

Uff dr braite Bruck

firsi hi und zruck,

nai, was seht me Here stoh,
nai, was seht me Jumpfere goh
uff der Basler Bruck!

Uff der griene Schanz

in der Sunne Glanz,

won i Sinn und Auge ha,
lacht s mi nit so lieblig a,
bis go Sante Hans.

S Sailers Reedli springt;

los, der Vogel singt!
Summerveegeli, jung und froh,
ziehn de blaue Blueme noh.
Alles singt und springt.

Johann Peter Hebel

Baselbieter Lied

Vo Schoénebuech bis Ammel,
vom Belche bis zum Rhy

Iyt frei und schon das Landli,

wo mir dehdime sy.

Das Léandli isch so frintli,

wenn alles griient und bliejt,
drum hai mer au kéi Land so lieb
wie Oises Baselbiet.

Es wéachsle Barg und Tali
so liebli mitenand,

und Uber alles uuse

luegt manngi Felsewand.
Do oobe wiide Hérde,

dort unde wachst der Wy;
nai schoner as im Baselbiet,
cha s waarli niene sy.

Die Baselbieter Lutli

sy gaar e flyss’ge Schlaag.

Si schaffen und sie waarche.
sovill e jeede maag.

Die ainte mache Bandel,

die andre schaffe s Fald.

Do alli sy, wenn s immer goot,
gaarn luschtig uff der Walt.

Me séit vom Baselbieter

und redt em Oppe noo,

er saag nu «mir wai luege»,

er chénn nit sédge «joo».

Doch tuesch en 6ppe frooge:
«Witt du fur s Racht yystoo?»

Do héisst s nit, dass me luege well,
do séagen alli «<joo»!

Wilhelm Senn

